
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՍԵՊՏԵՄԲԵՐԻ 8-Ի ԹԻՎ N 1437-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի նպատակը

	Սույն նախագծի ընդունումը պայմանավորված է Հյուսիս-հարավ ճանապարհային միջանցքի ներդրումային ծրագիր-Ծրագիր 1-ի և 2-ի ներքո «Կորսան-Կորվիամ Կոնստրուկցիոն» ընկերության հետ կնքված թիվ T1-T2-CW-01 պայմանագրի առնչությամբ ծագած իրավական վեճերի շրջանակներում ՀՀ շահերի պաշտպանությունն ապահովելու նպատակով փորձագիտական ծառայություններ ձեռքբերելու անհրաժեշտությամբ:

	  Կարգավորման հարաբերությունների ներկա վիճակը և առկա խնդիրները
  		Հայաստանի Հանրապետության կառավարության 2021 թվականի սեպտեմբերի 8-ի թիվ 1437-Ն որոշմամբ Հայաստանի Հանրապետության տրանսպորտի և կապի նախարարության և «Կորսան-Կորվիամ Կոնստրուկցիոն» ընկերության միջև 2012 թվականի ապրիլի 27-ին կնքված թիվ T1-T2-CW-01 պայմանագրի շրջանակներում ծագած իրավական վեճերի շրջանակներում ՄԱՄԱԻՀ (UNCITRAL) կանոնների ներքո հարուցված արբիտրաժային գործերով Հայաստանի Հանրապետության շահերը պաշտպանելու նպատակով «Ճանապարհային դեպարտամենտ» հիմնադրամին թույլատրվել է  Հյուսիս-հարավ ճանապարհային միջանցքի ներդրումային ծրագիր - Ծրագիր 1 և 2 հետազոտման, վերլուծության, փորձագիտական եզրակացության նախապատրաստման ծառայությունների գնման մրցույթում հաղթող ճանաչված «Արկադիս Քոնսալթինգ» սահմանափակ պատասխանատվությամբ ընկերության (Մեծ Բրիտանիայի և Հյուսիսային Իռլանդիայի Միացյալ Թագավորությունում) հետ կնքել փորձագիտական ծառայությունների գնման պայմանագիր 1,175,000 ԱՄՆ դոլար արժողությամբ՝ համարժեք է 587,500.0 հազ. դրամին (կիրառելով 1 ԱՄՆ դոլար գումարը 500 դրամ միջին փոխարժեքը):
Որոշման ընդունումից հետո «Արկադիս Քոնսալթինգ» ընկերության (այսուհետ՝ Ընկերություն) հետ տեղի են ունեցել մի շարք բանակցություններ, որի արդյունքում Ընկերությունը գնառաջարկի փոփոխություն է կատարել: 
Գնառաջարկի փոփոխությունը Ընկերությունը հիմնավորում է այն հանգամանքով, որ այն լաբորատորիան, որի հետ վերջինս պետք է համագործակցեր փորձագիտական ծառայությունների իրականացման ընթացքում  հրաժարվել է ծառայություններ մատուցել, ուստի ծառայությունների կատարման համար նոր լաբորատորիայի ներգրավման անհրաժեշտություն է առաջացել: Ընդ որում՝ լաբորատոր ծառայությունների իրականացումը հանդիսանում է Ընկերության հետ կնքվելիք պայմանագրի տեխնիկական առաջադրանքի մի մասը և դրանց ամբողջական կատարման համար պատասխանատու է Ընկերությունը։ Նշվածով պայմանավորված՝ Ընկերությունն է  ընտրում  այն  լաբորատորիան, որի հետ պետք է համագործակցի պայմանագիրը կատարելիս։ Նշված կարգավորմանը համապատասախան Ընկերությունը՝ ուսումնասիրելով նմանատիպ ծառայություններ մատուցող լաբորատորիաների միջազգային շուկան՝ որպես նոր լաբորատորիա ներկայացրել է  American Engineering Testing, Inc․լաբորատորիան, որը մասնագիտացման լաբորատորիա է և իրականացնելու է ստուգումները և փորձարկումները առաջադրանքի տեխնիկական բնութագրով պահանջվող AASHTO և ASTM համապատասխան ստանդարտների պահանջներին համաձայն։ Հաշվի առնելով այն հանգամանքը, որ նոր լաբորատորիան գտնվում է ԱՄՆ-ում (փորձագետի գտնվելու վայրից՝ Մեծ Բրիտանիայից բավականին մեծ հեռավորության վրա), ինչպես նաև լաբորատորիայի հետ կապված այլ լրացուցիչ ծախսերը, Ընկերությունը վերանայել և ներկայացրել է նոր գնային առաջարկ 1 380 000 ԱՄՆ դոլար: Վերանայված գնային առաջարկին կից Ընկերությունը ներկայացրել է նաև հիմնավորում, որտեղ ներկայացված են գնային առաջարկի վերանայման պատճառները (կցվում է գրության բնօրինակը՝ անգլերեն և հայերեն թարգմանությունը)։ 
	Հարկ ենք համարում նշել նաև, որ վերանայված գնային առաջարկը դեռ համարվում է ամենացածր գնային առաջարկը՝ մրցույթի շրջանակներում ներկայացված հրավերով սահմանված որակավորման պահանջներին համապատասխանող առաջարկներից։
	Հիմք ընդունելով վերոգրյալը՝ ինչպես նաև հաշվի առնելով, որ ՀՀ 2021 թվականի պետական բյուջեի հաշվին վերը նշված հանգամանքներով պայմանավորված ծառայությունների մատուցման պայմանագիրը չի կնքվել նախագծով առաջարկվում է՝
	1․ փոփոխություն կատարել  ՀՀ կառավարության 2021 թվականի սեպտեմբերի 8-ի թիվ 1437-Ն որոշման մեջ թույլատրելով «Ճանապարհային դեպարտամենտ» հիմնադրամին Հյուսիս-հարավ ճանապարհային միջանցքի ներդրումային ծրագիր - Ծրագիր 1 և 2 շրջանակներում հետազոտման, վերլուծության, փորձագիտական եզրակացության նախապատրաստման ծառայությունների գնման մրցույթում հաղթող ճանաչված «Արկադիս Քոնսալթինգ» սահմանափակ պատասխանատվությամբ ընկերության (Մեծ Բրիտանիայի և Հյուսիսային Իռլանդիայի Միացյալ Թագավորությունում) հետ կնքել փորձագիտական ծառայությունների գնման պայմանագիր 1,380,000 ԱՄՆ-ի դոլարին համարժեք դրամի արժողությամբ: 
	2․ փորձագիտական ծառայություններն առաջարկվում է ֆինանսավորել Հայաստանի Հանրապետության 2022 թվականի պետական բյուջեի 1049 «Ճանապարհային ցանցի բարելավում» բյուջետային ծրագրի 21012 և 21006 միջոցառումների ֆինանսավորման  հաշվին՝ վերաբաշխման միջոցով: 

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագիծը լրացուցիչ ֆինանսական միջոցների անհրաժեշտություն և ՀՀ 2022 թվականի պետական բյուջեի եկամուտներում և ծախսերում փոփոխություններ չի առաջացնում: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ռազմավարական փաստաթղթերի հետ կապ չկա:
	
Իրավական ակտի կիրարկման դեպքում ակնկալվող արդյունքը.

Իրավական ակտի ընդունման արդյունքում փորձագիտական ծառայությունների մատուցման պայմանագիր կկնքվի միջազգային փորձառու կազմակերպության հետ, որը կիրականացնի Հյուսիս-հարավ ճանապարհային միջանցքի ներդրումային ծրագիր- Ծրագիր 1 և 2  իրականացման ձգձգումների, շինարարական ծախսերի, ճանապարհի կառուցման տեխնիկական/ որակական խնդիրների  հետազոտման, վերլուծության, փորձագիտական եզրակացության նախապատրաստման աշխատանքներ՝ նպաստելով ՀՀ տրանսպորտի և կապի նախարարության և «Կորսան-Կորվիամ Կոնստրուկցիոն» ընկերության միջև 2012թ. ապրիլի 27-ին կնքված թիվ T1-T2-CW-01 պայմանագրի հիման վրա ծագած իրավական վեճերի շրջանակներում ՀՀ շահերի արդյունավետ պաշտպանությանը:

